
INQAJMU X-XEWQA GHAL ALLA

Harold J. Berman huwa Lhudi li kkonverta ghall-Kristjanezmu. Ghadda sittin sena jghallem
il-ligi fl-Universita ta’ Harvard u f’dik ta’ Emory. Huwa jirrakkonta li darba, meta sema’ li
Hitler kien invada I-Polonja, iddecieda li jagbad it-trejn u jahrab lejn Franza. Kif kien wahdu
fit-trejn, kellu dehra ta’ Kristu — snin wara huwa Itaga’ ma’ ikona li fakkritu f’dak il-wicc li ra
fil-vizjoni. Kif it-trejn wasal Parigi, Berman baqga’ sejjer fil-Katidral ta’ Notre Dame u ghall-
ewwel darba f’hajtu ghamel talba personali lil Alla. Martu, li kienet Protestanta, stagsietu kif
ikkonverta ghar-religjon Nisranija minghajr gatt ma kien qara 1-Vangeli. It-twegiba tieghu
kienet: “Meta 1-Appostli marru wara Gesti, m’ghamluhx ghax graw il-Vangelu, imma ghaliex
iltagghu mieghu”. Dan ifisser li kienet il-laggha taghhom ma’ Gesu li sahhrithom u
bidlithom.

Din l-esperjenza ggieghelni nirrifletti. Jezisti r-riskju li nahsbu li nistghu nikkonvertu lil xi
hadd bit-tpacpic taghna, bil-predikazzjoni u bl-elaborazzjonijiet teologici taghna. Dawn
kollha huma ghajnuniet, imma l-bniedem ji¢¢aqlag, ihalli kollox u jmur wara Gesu meta
jiltaga’ ma’ Gesu. Forsi ghalhekk ukoll hemm Insara li jafu lil Alla u lil Gesu mill-ktieb,
minn dak li tghallmu bl-amment fid-duttrina, imma billi ghad gatt ma kellhom dik il-laggha
personali ma’ Gest, allura huma Nsara tal-isem. Din hi l-isfida li ahna ghandna fuq livell
personali u anki fuq livell ta’ komunita ekklezjali, ahna li ghandna s-sejha u l-mandat biex
nevangelizzaw kif jghallimna San Gorg Preca.

Ghalhekk il-mistoqsija l-aktar urgenti ghalina hija kif sejrin inwasslu lil Gest. Jekk il-
bniedem jissahhar wara Kristu, dan hu ghaliex jara fih I-imhabba ta’ Alla li saret laham, I-
imhabba ta’ Alla li tinkarna. Fil-Vangelu Gesu ged jghidilna: “Hobbu kif habbejtkom jien”.
Ghaliex jekk l-imhabba tieghu ghandha dak is-seher li ¢¢aglaq u tikkonverti lill-bniedem,
jekk ahna nhobbu b’dik l-istess imhabba li biha habbna Gest, li hija l-istess imhabba li biha
Alla 1-Missier habb lil Ibnu, allura jirnexxielna nganqlu l-mistogsija dwar Alla, dwar Gesl
fil-bniedem tal-lum. Jiena meta nahseb fuq is-so¢jeta tal-lum niehu l-impressjoni li llum il-
bniedem m’ghadux igajjem il-mistogsija dwar Alla. Donnha x-xewqa fil-bniedem ghal Alla
raqdet, biex ma nghidx mietet. Ahna msejhin biex ingajmu fil-bnedmin tal-lum din il-
mistogsija dwar min hu Alla, min hu Gesu Kristu. Inkella, jekk ma nistagsux, la nhossu I-
htiega tieghu u langas sejrin infittxuh biex insibuh. Fil-fehma tieghi din hija problema kbira
ghall-Knisja lokali. Fi kliem iehor, jidher li ahna tlifna d-dimensjoni profetika tal-vokazzjoni
taghna li nghinu lill-bniedem jixxennaq ghal Alla.

Dagskemm ahna s-sacerdoti u intom bhala so¢ji ghandna fuq spallejna I-missjoni li nghinu
lill-bniedem iqajjem fih ix-xewga ghal Alla, ghal Gesu Kristu, dagstant iehor din ir-
responsabbilta taghfas fuq kull min hu dixxiplu tal-Mulej. Ma nistghux nirriducu t-twemmin
taghna ghal “duttrina” jew damma ta’ spekulazzjonijiet teologici. Ir-riflessjoni teologika u d-
duttrina huma importanti, imma 1-qalba ta’ kollox hija l-persuna ta’ Gesit Kristu. Hemm ir-
riskju li wiehed ikollu hazna ta’ taghrif dwar Alla, imma xorta wahda ma jkunx ihobbu jew
jemmen fiH. Il-Kristjanezmu gabel ma huwa gabra ta’ duttrini u regoli ta’ mgiba li jwasslu
ghas-salvazzjoni, huwa “grajja” ta’ laggha personali ma’ Geslu Kristu. Fid-dinamika
evangelika, li wiehed jemmen ma jfissirx li wiehed jifhem u jaccetta xi teorija, imma li



wiehed tant isir ihobb il-persuna ta’ Gesti li jitwahhad mieghu. Fil-fatt, fil-Katekizmu nsibu li
“l-ghan kollu tad-duttrina u tat-taghlim irid ikun l-imhabba li ma tintemm qatt. Fil-fatt
wiehed jista’ jfisser dak li ghandna nemmnu, nittamaw u naghmlu, izda fuq kollox irid dejjem
juri l-imhabba ta’ Sidna Gesu Kristu, biex kull bniedem jifhem li kull ghemil ta’ virtu kollha
kemm hi Nisranija ma ghandux bidu iehor hlief l-imhabba u ebda tmiem iehor hlief I-
imhabba” (25).

Ghalhekk il-missjoni taghna hija wahda: li ngajmu d-domandi fil-bnedmin tal-lum,
specjalment fil-generazzjoni li tielgha; nghinuhom jistagsu min hu Alla, min hu Gesu Kristu.
Dmirna hu li nghinu lil haddiehor jiltaga’ ma’ Gest Kristu.

[I-metodu ta’ kif nistghu nwettqu din l-evangelizzazzjoni joffrihulna 1-Vangelu: jekk ahna
nhobbu kif habbna Hu. Meta Gesu qal lill-Appostli biex ihobbu kif habbhom hu, ma kienx
ged jirreferi ghal dik l-imhabba li hu wera fuq is-salib, ghax kien ghadu mhux imsallab. Mela
kif habbhom? Fl-Ahhar Cena, San Gwann jirrakkonta I-gest tal-hasil tar-riglejn fejn Gesu
jpoggi lilu nnifsu ghall-qadi tal-ohrajn. Din hi l-imhabba li tissarraf f’disponibbilta biex
naqdu lill-persuna fil-htigijiet taghha; aktar ma dawn il-htigijiet ikunu kbar u kkumplikati,
aktar min-naha taghna bhala Knisja rridu nizviluppaw servizzi lejn il-bniedem.

Din l-imhabba ta’ Gest tittraduci ruhha wkoll f’kompassjoni lejn il-bniedem, lejn kull
bniedem, mhux biss lejn dawk li jhobbuh imma wkoll lejn dawk li ma jhobbuhx. Fl-ahhar
Cena, Gesl juri din l-imhabba tieghu anki lil Pietru u sahansitra lil Guda. Xtaghom ikunu
differenti, xtaghom ihobbuh b’qalbhom kollha, b’ruhhom kollha, bis-sahha taghhom kollha...
imma dak hu l-bniedem. Kienet din il-kompassjoni ta’ Gesu li wasslet lil Pietru jindem minn
dik i¢c-¢ahda tieghu; nemmen li kienet din l-imhabba kollha hlewwa li wera Gesi li ghenet lil
Guda halli wara li “jbigh” lil Kristu, jirrevedi 1-izball li kien ghamel. Imma ahna ghandna dik
l-imhabba kompassjonali lejn I-ohrajn, anki lejn dawk li huma fl-izball? Xi drabi hemm uhud
minna li jiehdu attitudni li hija nieqsa mill-ispirtu Kristjan. Xi whud huma lesti li jhobbu biss
lil dawk li huma perfetti. Imma fejn huma dawn il-“perfetti”? Ahna rridu nuru din l-imhabba
lill-bniedem li huwa nieqes mill-perfezzjoni fil-hajja personali jew fl-istat li jkun qed jghix,
mhux biex napprovaw l-izball li jkun fih, imma ghax nemmnu li hija l-imhabba Kristjana
(mhux id-duttrina jew il-principji) 1i ghandha gqawwa tibdel lill-persuna. Peress li ahna
nippruvaw inhobbu kif habb Kristu, meta ndewqu din l-imhabba lill-proxxmu taghna nkunu
nghinuh jiltaga’ ma’ Kristu — naghtuh l-opportunita li “jara” lil Gesu!

Din hija I-hidma tal-evangelizzazzjoni li tixtieq minna 1-Knisja. Hija I-hidma li ghaliha ghex
il-qaddis taghna Dun Gorg Preca. Dun Gorg ma kienx sodisfatt iwettaq din il-hidma wahdu,
imma ghall-grazzja ta’ Alla sejjah ohrajn, sejjah is-so¢ji biex jitghallmu fl-iskola ta’ Gesu u
jitwahhdu ma’ Gesu biex hajjithom tkun hajja ta’ xhieda ta’ dik l-imhabba li biha habbna
Gesl. Ghalhekk, jekk irridu nfahhru ’1 Alla ghal Dun Gorg, nitolbu lill-Ispirtu s-Santu biex
jghinna bhala Knisja halli anki llum naraw x’jehtieg naghmlu biex nimlew il-qlub. Il-qalb
tal-bniedem timtela biss jekk tiltaga’ ma’ Alla.



